
ҚАРЖЫЛЫҚ ЕСЕПТІЛІКТІ ЖЕТІЛДІРУ БАҒЫТТАРЫ
Қазақстан Республикасының экономикасының барынша бәсеке қабілетті болуы заман талабы, ал сол бәсеке қабілеттіліктін негізгі атрибуты болып есепке алу жүйесі мен қаржылық есептілік жүйесінің халықаралық стандартқа сәйкестендіру болып жатыр. Бүгінгі таңдағы мәселеге үңілсек,   Қазақстан Республикасында отандық бухгалтерлік есептілік  стандарттарынан  халықаралық есеп стандарттарына көшу  жолы үстінде. Осы айтылып отырған жағдайды нақты  қаржылық есепке толық тоқтала отырып түсіндіруге тырысайық, сонымен бүгінгі таңда, көп елдерде қаржылық есептіліктің екі халықаралық тілінің қолдау тауып отырғаның айтып өту керек. Ол: халықаралық қаржылық есептілік стандарттары (International Financial Reporting Standards – IFRS) және АҚШ-ғы жалпы қабылданған бухгалтерлік есеп принциптері (Generally Accepted Accounting Principles-GAAP). Халықаралық аренада бухгалтерлік есеп жүйесінде кәсіпорынның қаржылық есептілігі толықтылық және дәлділікті  халықаралық қаржылық есептілік стандарттар(IFRS,бұдан әрі ХҚЕС)-дың үлесіне тиіп отырғандығы  әлемдік тәжірибе дәлелделін тауып отыр, осыған сай көп елдер ХҚЕС таңдауды дұрыс деп көреді. Осы жерден ХҚЕС-ке тоқталуға не себеп? Оның қажеттілігі, артықшылығы  неде? Деген сауалдарға жауап беруге тырысайық, олар:

- инвесторлардың қажеттілігін қанағаттандыру;

- ұлтаралық корпорациялардың жұмысын жеңілдету;

- бухгалтерлік  мәліметтерді ортақ пайдалануға жол ашу. Жоғарыдағы тізімді толықтыра отырып, ХҚЕС-тің артықшылығы мен кемшіліктеріне тоқталып өтейік, артықшылықтар:  

-ХҚЕС әртүрлі мемлекеттің бухгалтерлерінің жинаған тәжірибелерінен құрастырылған;

-жеке мелекеттердегі бухгалтерлік есепті реттеу  ерекшеліктерін міндеттемейді; 

-ішкі пайдаланушылармен қатар әлемдік көлемде бухгалтерлік құжаттарды компаниялар арасында пайдалануға жол береді; 

-ХҚЕС есеп беруге дайындалу барысында компания шығындарын елеулі түрде азайтуға мүмкіндік ашады;

-ХҚЕС қолданушыларға ұсынылған қаржылық ақпараттарды қабылдаудағы қарапайымдылығымен ерекшеленеді.

Кемшіліктері:

-ХҚЕС - қа  қосымша түсініктеме нұсқамалардың жоқ болғандығы, стандарттар бойынша нақты ситуацияларға  мысалды шешімдердің жоқтығы;

-ХҚЕС-тың нарық экономикасына бейімделуі, сонымен байланысты дамушы мемлекеттердің оны пайдалану барысында  қиындықтар туындайтыны анық. [4]
Сонымен ХҚЕС-қа өту , яғни күрделі де маңызды шараға аяқ бастық деп айтуға болады, алайда осы уақытқа дейін біздің отандық бухгалтерлік жүйенің де жеткізген жетістіктерін мақтанышпен айтып өтуге болады, жалпы біздің отандық бухгалтерлік есеп жүйесінің  қалыптасуында келесі жағадайды айтуға болады: 1995 жылдың 26 желтоқсанында «Бухгалтерлік есепке алу және қаржылық еаеп беру туралы» Қазақстан Республикасының заңына сәйкес Қазақстанда бухгалтерлік есепті реформалау және оны бухгалтерлік есептің халықаралық жүйесімен біріктіру басталды. Республикада бухгалтерлік есептің жаңа жүйесіне көшу жүзеге асырылады, бұл мақсаттарға жету үшін:

- Бухгалтерлік есеп стандарттары енгізілді;

-Бухгалтерлік есеп шоттарының жоспары енгізілді;

-Бухгалтерлік есепті компьютерлендіру процесі күнделікті жүруде. [3]
Нарықтық экономикадығы бухгалтерлік есептің рөлі мен маңызын, сондай-ақ одан әрі қарқынды дамытудың қажеттілігін ескере отырып, 1998 жылдың 28 қаңтарында Қазақстан Республикасы Президентінің Жарлығымен бекітілген, «1998-2000 жылдарға арналған Қазақстан Республикасында бухгалтерлік есеп пен аудитті дамыту және жетілдірудің мемлекеттік бағдарламасы» қабылданды. 2003 жылдан бастап халықаралық қаржылық есеп беру стандарттары енгізілген.[1]
Жоғарыда айтылып өткендей Қазақстан Республикасының экономикасының барынша бәсеке қабілетті болуының негізгі атрибуты болып есепке алу жүйесі мен қаржылық есептілік жүйесінің халықаралық стандартқа сәйкестендіру болып саналады, сонымен осыны біле отырып, алдымызға  ХҚЕС-қа сатылап көшуді жөн көрдік, яғни «Бухгалтерлік есепке алу мен қаржылық есептілік туралы» Қазақстан Республикасының заңына сәйкес кәсіпкерлік қоғамдар халықаралық қаржы есептілігінің стандарттарына (ХҚЕС) 2005 жылғы 1 қаңтардан бастап, ал қалған ұйымдар 2006 жылғы 1 қаңтардан бастап өтеді. Уәкілетті органның өкілі «Қазақстан Республикасында ХКЕС-на өтудің практикалық аспектілері» атты конференцияда берген ақпаратқа сәйкес 2005 жылғы 1 қаңтардан бастап ХҚЕС- на көшетін ұйымдар 2004 жыл үшін бухгалтерлік есебін жүргізуді және қаржы есептілігінің толық топтамасын жасауда ХҚЕС-на сәйкес жүргізеді. Тек баланстық есеп қана ХҚЕС бойынша қайта есептеледі. Акционерлік қоғамдар үшін ХҚЕС бойынша алғашқы қаржы есептілігі 2006 жыл үшін есептілік болып танылады. ХҚЕС - қа 2006 жылғы 1 қаңтардан бастап көшетін ұйымдар ХҚЕС бойынша алғашқы қаржы есептілігін 2007 жыл үшін табыс ететін болады. [1]
ХҚЕС - қа кезең кезеңімен көшу бухгалтердің қаржы есептілігінің мақсатын - компания қызметі туралы шынайы ақпарат беруді тереңірек танысуға мүмкіндік береді. [2]
«Бухгалтерлік есеп пен қаржылық есептілік туралы» ҚР Заңының 18-бабына сәйкес ұйымдар жылдық қаржы есептілігін 30 сәуірден кешіктірмей табыс етеді.

 «Бухгалтерлік есеп пен қаржылық есептілік туралы» ҚР Заңының 16-бабына сәйкес қаржылық есептілігі бухгалтерлік балансты, кірістер мен шығыстар туралы есепті, ақша қозғалысы туралы есепті, меншік капиталдағы өзгерістер туралы есепті, есеп саясаты туралы ақпаратты және түсіндірме жазбаны қамтиды. Есептілік нысандары «Қаржы есептілігінің нысандарын бекіту туралы» ҚР Қаржы министрінің 24.06.2003 ж. №241 бұйрығымен бекітілді. Сонымен қатар кәсіпорындардың көпшілігі қаржы есептілігінің белгіленген нысандар бойынша тапсыруын тоқтатты. Мұның өзі салық есептілігінің формасында баланс, кірістер мен шығыстар туралы есеп, ақша қозғалысы туралы есеп түрінде қосымшалардың енгізілуімен байланысты. Бұл қосымшалар қаржы есептілігін жасау үшін бекітілген нысандардан біраз айрықшаланады. Бухгалтерлер осыған сәйкес қаржы есептілігін жасауды артық деп ойлайды. Кейде шағын бизнес кәсіпорындарынан да қаржы есептілігін беру талап сұрайды. Сонда ғана бухгалтер қаржы есептілігін белгіленген нысан бойынша жасауды бастайды. [5]
Қазақстан Республикасының 2007 жылдың 28 қаңтарындағы «Бухгалтерлік есеп пен  қаржылық есептілік» заңындағы өзгертулер Қазақстан Республикасының бухгалтерлік есеп жүргізу жүйесін халықаралық қаржылық есеп беру стандартына көшірудің нақты мерзімін анықтауға байланысты болып отыр, яғни осы заңға сәйкес үлкен кәсіпкерлікпен айналысатын  ұйым  мен мекеме субъектілерінен басқа жеке кәсіпкерлер және ұйымдар қаржылық есептілікті  отандық стандартқа байланысты құрайтын болады, ал халықаралық стандартқа байланысты қаржылық есетілікті құрастыруға міндетті болып үлкен кәсіпкерлікпен айналысатын  ұйым  мен мекеме субъектілері болып саналады. [6]
Бұл заңның негізгі тұжырымдамасы Ұлттық банк пен бухгалтерлік есеп жүргізу мен қаржылық есеп беру мәселелерін зерттеу жөніндегі қаржы ұйымдарының қатынастарын ажырату, сондай-ақ ұйымдық - құқықтық нысанына сай келетін кәсіпорындармен ұйымдарды халықаралық қаржылық есеп беру стандартына  (ХҚЕС) көшіру мерзімін ұзартуды қарастырады. Осылайша, талқыланып отырған, ХҚЕС-ға көшіру қашан жүзеге асырылады деген сұраққа толығымен нақты жауап алынды деуге болады . [6]
Қазақстан Республикасында халықаралық қаржылық есептілік стандарты қазақстандық бухгалтерлік есеп стандарты күшіне енген 1997 жылдан бастап игеріле бастады. Бұл нарықты экономиканың талаптарына байланысты болған. Қазақстандық стандарт бухгалтерлік есеп жүргізудің жалпыға бірдей принциптері мен әдістеріне негізделген өтпелі кезең экономикасына бейімделген болып саналады. Республика экономикасын одан әрі реформалауға, бағалы қағаздар нарығын, банктік және қарыздандыру ісін, инвестициялық қызметті жандандыра түсіруге бағытталған бірқатар заңнамалық актілердің қабылдануына байланысты қазақстандық есептіліктің халықаралық қаржылық есептілік стандартына көшуі туралы шешім қабылданды. Қазақстандық бухгалтерлік есеп жүргізу стандарты (бұдан былай КСБУ), жарлығының және қазақстандық есеп бизнестің қаржылық есептеріне тән емес есеп жүргізудің бірқатар қағидаттары мен әдіс - тәсілдерін ашудағы шектеулеріне қарамастан көптеген қазақстандық бухгалтерлер үшін ХҚЕС-ны игерудің тамаша дайындық базасы болып саналады. [3]
       Бүгінгі таңда  елімізде осы жағдайдың жүзеге асуы қалай болып жатқаны жайлы  не айтуға болады? ХҚЕС бойынша есепке алу бүгінгі таңда кәсіпорындар үшін 3 немесе 4 жүйе болып табылады, яғни салық есебі,  бухгалтерлік және басқарушылық есептен кейін орында алып жатыр. Осыған дейінгі болған жағдайға сараптама жасау арқылы бүгінгі күндегіні түсіндіруге тырыссақ, отандық кәсіпорындармен бухгалтерлік есепке алу мен қаржылық есеп беруді негізінен салық органдарының қолданушыларына ғана құрастырылатын және сыртқы қолданушылардың талаптарын толық қамтамасыз етпейтінін айтып өткен абзал. Ал бірақ ХҚЕС бойынша қаржылық есептіліктің мақсаты - кәсіпорындардың  қаржылық жағдайы, шаруашылық нәтижесі және қаржылық жағдайындағы өзгерістер жайлы қолданушылардың барлығына экономикалық шешім қабылдауға  ақпаратпен қамтамасыз ету болып есептеледі. Осыны барлығымыз бірдей түсіне бермеуімізге ХҚЕС туралы толық мәліметтермен қамтылмағанымыз басты себеп болып табылады. ХҚЕС туралы мәліметтер, ақпараттар дегенге келетін болсақ, Қазақстан Респуликасының  Заңының 1-2 бабына сәйкес ХҚЕС жайлы басылымдар бір уақытта қалай қазақ тілінде болса, сол сияқты орыс тілінде болу керек деп көрсетілгенімен. Осы жерде ескерте кететің мәселе: ХҚЕС бойынша комитет ХҚЕС-ті пайдалануды ұйғарған мемлекеттерге қатаң түрде ХҚЕС-ті  өз ыңғайына қарай өзгертуге тиым салды. [3]
ХҚЕС-та нысандарға байланысты артықшылық мазмұнының талаптары жарияланады, КСБУ-да да осы қарастырылады. Нысандардың артықшылық мазмұны компанияның нәтижелері мен операциялары құқықтық нысанмен емес, шаруашылықты жүргізудің мазмұны мен шарттарына қарай есептелуіне қарай ескеріледі. Біздің тәжірибеміздің көптеген жағдайларында бұл принцип оны жүзеге асырудың механизмінің және артықшылықты белгілеудің заңмен бекітілген құқықтық нысандарының жоқтығынан сақталмай жатады. [5]
Халықаралық стандарт кәсіби ой-толғамының немесе қаржылық есептілікке дайындық негізіндегі іске баға бере білудің негізінде құрылады. Осы айтылған себептер қазақстандық бухгалтерлер үшін бухгалтерлік есеп жүргізу мен қаржылық есептіліктің қатаң тәртібіне айналуы тиіс.

ҚОЛДАНЫЛҒАН ӘДЕБИЕТТЕР ТІЗІМІ

1 «Жаңа әлемдегі жаңа Қазақстан »  Қазақстан  Республикасының  президенті  Н.А.Назарбаевтың халыққа  28.02.2007  жылғы  жолдауы .

2 Қаржылық есептілік  және  құрастыруға конептуальдық негіздер.  29.10.2002 жылғы.

3 «Бухгалтерлік есеп пен  қаржылық есептілік» Қазақстан Республикасының № 234 Заңы.28.02.2007ж
4  «Қаржылық есептілікті ұсыну» №1 ХҚЕС.
5 Бухгалтерлік есептің «Қаржылық есептілікті ұсыну» №1  халықаралық стандартың қолдану бойынша әдістемелік нұсқаулар.
6 Қазақстан Республикасы Қаржы министрінің 2005 жылғы  22 желтоқсандағы  №426 бұйрығымен бекітілген бухгалтерлік есеп шоттарының жұмыс жоспары.
Ғылыми жетекші:
«Есеп және аудит»  кафедрасының аға оқытушысы магистр,
Таштанова Нуриля Нурмашевна. 
